
France Telecom enpresa Internet sa
rea hobetzen ari da Ipar Euskal He
rrian. Lapurdin egin du lehen urratsa, 
eta botere publikoen laguntza eskatu 
du, barnealdean gauza bera egiteko. 

Nafarroako Ospitaleko E pabilioian 
sute bat piztu da eta arduradunek le
kuz aldatu dituzte 80 gaixo. Gertaera 
ikertzen ari da Polizia Judiziala. 

Israelgo Armadak PANeko bost poli
zia hil ditu Ramalan, Zisjordanian. Is
raelgo Estatuaren sorrera dolu z gogo
ratuko dute gaur palestinarrek. 

GAIAK 

Sorterritik beste 
lurraldeetara emi
gratu dutenen osa
sun arazoak azaldu 
ditu Jose Antonio 
Bastos Mugarik 
Gabeko Medikuak 
taldeko kideak. 

Jean Paul Grasset eta Rafael Treku 
euskal zinemagile zendu berrien fil
ma, Lokarri, amaitu eta aurkeztu du 
Paxkal Indo musikariak. 

Euskaldun etorkinak Ameriketan jardu
naldiak egingo dira bihar eta etzi 
Baionako Fakultatean. 

Biharamuneko zuhurtzia 
Emaitzak aztertzen aritu ziren atzo alderdi guztietako zu
zendaritzak, eta adierazpen ofizialik apenas egin bazuten 
ere, hainbat buruzagik esandakoa argigarria izan da. Emai
tza kaskarrak atera dituztenak emaitza kaskarrak atera di
tuztela aitortu dute (EH, PP, PSE-EE), ez da erdibiderik 
izan, eta irabazi duenari (EAJ-EA) garaipena aitortu zaio. 
Hala ere, adierazpen guztietan zuhur jokatu dute buruzagi 
politikoek, goizegi da ezer esateko, eta gogoeta hitza ohikoa 
da kasuotan. Datozen asteetan emaitzen azterketa, egoera 
berria eta aurrerantzean j okatu beharreko estrategia politi
koa izango dira dantzan egoitza guztietan. EAJk eta EAk 
gehiengo abertzalea norantz kudeatuko duten argituko da, 
eta PPk eta PSE-EEk zein oposizio egingo duten eta EHk 
zer erreakzio izango duen ikusi behar da. 

Bardeako bonbardaketak 
etenda egun batez 

Espainiako armadako hegazkinek Bardeako tiro ere
muan egin ohi dituzten bonbardaketak, egun batez bede
ren, etetea lortu zuten atzo Euskal Solidarioak taldeko 
hamar kidek. Pilotuak tiro praktikak egiten ari zirela, era
biltzen dituzten hegazkin zaharretako batera kateatzeko 
ausardia erakutsi zuten; Bardeak herriarentzat. Burujabe
tza da bakea pankarta paratu zuten, ikurrinarekin eta Na
farroako banderarekin batera. Tiro eremuaren zaintza 
sistema zalantzan jartzeaz gain, Bardea inguruko herrita
rrek Bardeak berreskuratzeko behin eta berriz erakutsi 
duten borondatea islatu zuten solidarioek. 

Egunkaria 2001 eko maiatzaren 15a 

Berlusconiren garaipena 
I taliako hauteskundeetan 
Zentro-eskuinaren hautagai Silvio Berluconik irabazi ditu 
Italian Legebiltzarrerako eta Senaturako egindako bozak. 
Askatasunen Etxea koalizioko buruak gehiengo zabala lor
tu du bi ganberetan, eta Olibondoa zentro-ezkerraren koa
lizioko hautagai Francesco Rutelliri nagusitu zaio. Berlus
coniren egokitasunari buruzko erreferendumtzatjo dituzte 
Italian bozak. Izan ere, Forza Italiako buruak Justiziarekin 
izan dituen eta egun ere dituen arazoak aipatu dituzte na
zioartean eta Italian bertan, baita haren inperio ekonomi
koak negozioen eta gizartearen ongizatearen aldeko jar
duera publikoen artean sor dezakeen interes gatazka ere. 
Italiarrek, hala ere, aukera eman diote boterera itzultzeko. 

Hasi da presoen senideen 
Frantziako itzulia 

Frantziako presondegietan diren euskal preso politikoen 
senideek Frantziako presondegien itzulia hasi zuten atzo. 
Euskal Herritik 350 kilometrora dagoen Neuviceko pre
sondegira heldu ziren lehen etapan. Frantziako geroz eta 
presondegi gehiagotan barreiaturik eta askotan geografi
koki bakarturik dauden euskal presoen sakabanaketa eta, 
ondorioz, presoek zein familiek jasaten dituzten ondorio
ak Frantziako gizartearen aitzinean salatzeko helburua 
du ekainaren 9an manifestazioarekin Parisen bururatuko 
den ekimenak. Era berean, Parisek presoak Espainiara
tuz «torturarat bidaltzen» dituela salatuko dute. 


